
LA QUOTIDIANA

.a Svizra es eir taliana e rumantscha

Shdas, schanzas e spranzas pella promoziun da linguas

DA SIDONIA PAZELLER / ANR

M La Direcziun da dret internaziunal
public (DDIP) e I'Uffizi federal da cul-
tura (UFC) han organisa iin colloqui a
Turich chi ha dat occasiun per discutar
nouvas vias illa promoziun da las duos
linguas minoritaras in Svizra. Diirant
iina davomezdi intera han rapreschan-
tantas e rapreschantants dal rumantsch e
dal talian gnii la pussibilta da preschan-
tar progets actuals e perspectivas illa la-
vur cullas linguas minoritaras.

«Il talian ed il rumantsch toccan pro
la Svizra sco la tschiculatta ed il Matter-
horn, ma displaschaivelmaing sun las ul-
timas duos chosas bler plii cuntschaintas
co las priimas duos», manaja il cusglier

Isabelle Chassot, directura da I'Uffizi federal da cultura, ha avert la dieta organisada da ses uffizi ensemen cun

la Direcziun da dretg internaziunal public.

federal Ignazio Cassis in seis pled final. El
agiundscha ch’in congual cun oters pajais
plurilings s’haja in Svizra I'impreschiun
chi’s stetta bain, ma chi nu manca neir na
quia da chosas chi sajan da miidar. Usche
sun gniidas manzunadas illa discussiun
da podium cun Sascha Zala, Christine
Matthey, Ladina Heimgartner, Clau Der-
mont e Brigitte Jorimann impustiit la di-
gitalisaziun e las medias sco schanzas per
promouver las linguas eir in futur. Eir la
diaspora rumantscha es {ina tematica chi
gnara vi e plii importanta pel mantegni-
maint da la lingua. Dermont, co-presi-
dent da la Pro Svizra Rumantscha, pre-
tenda pervi da quai: «Il rumantsch dess
gnir sustgnii eir dadour il territori tradi-
ziunal, e quai na be 1'ls secturs da scola-

ziun, dimperse eir illas spartas dal min-

chadi.»

La FMR sco schanza ed exaimpel
«La Fundaziun Medias Rumantschas ha
caracter da pilot, na be pel rumantsch,
d’impers¢ eir per otras minoritats lin-
guisticas», manaja Corina Casanova, an-
teriura chanzeliera federala e nouv presi-
denta da la FMR, in sia preschentaziun
da la fundaziun. Eir Heimgartner vezza
avantags illa collavuraziun tanter las me-
dias publicas e privatas: «Natiiralmaing
cha nus eschan superbis d’iin tal proget
chi ha il bét da ragiundscher la diversita
maximala da las medias.» Chi va pero eir
oter ha muossa Danilo Nussio, cofunda-
tur dal «Bernina online», in sia preschen-

taziun. La gazetta online es gniida funda-
da sainza agiid da mezs finanzials dal man
public e furnischa infuormaziuns per
tuot la Svizra taliana. Dermont manaja
implii chi saja pero eir da dar iin sguard
i'l avegnir e pretender soluziuns a lunga
vista: «Che capita in tschinch ons culla
FMR, shaja lura amo medias stampa-
das?»

Na esser massa superbi dal passa
«Un pajais funcziuna be cun curaschi das
refuormar», fa attent Zala, directur da
Documents Diplomatics Svizzers, e tira
adimmaint cha per exaimpel eir il dret da
vuschar per las duonnas svizras saja stat
iina gronda refuorma illistorgia da la
Svizra. Usche saja da chattar iin consens

«La Svizra e er taliana e rumantscha»: Sut quest titel én sa radunadas persunas ed instituziuns svizras enga-
schadas en la promoziun da las duas linguas.

naziunal eir a reguard las linguas minori-
taras. Heimgartner as giaviischa pel futur
da la promoziun da las linguas chi s’haja
«curaschi e creativita», e manaja cun
quai: «Is dess avair curaschi da pensar eir
minchatant fingid al prossem e surpros-
sem on, e creativita per pudair inspirar eir
a linguas plii grondas.» Implii fa Heim-
gartner attent chi nu’s dessa adiina be
stender oura il man per tour, dimperse eir
dar inavo alch a la societa. Per chi nu re-
stan a la fin be ideas ed impromischiuns
sco prodot dal inscunter a Turich faja
dabsdgn cha minchiin s'ingascha pella
promoziun da las linguas minoritaras,
sco cha Rico Valir, moderatur dal collo-
qui, concliida a la fin da la davomezdi:
«Nus vain tuots nossas lezchas.»

Il PUGN DA VESTA

Zonas da Gore-Tex e luvratori d’experiments creativs

Colloqui plein perspectivas e realitads per las minoritads linguisticas en Svizra

DA FLURIN BUNDI*

C ura che la confederaziun en-
vida a siu colloqui per discu-
tar la situaziun da sias linguas mi-
noritaras sut il tetel «La Svizra & er
taliana e rumantscha» serendan
persunalitads ord politica, scienzia
e societad civila a Turitg. En reali-
tad ei la Svizra lu denton stada ta-
liana, franzosa ed era empau tu-
destga. Romontscha eis ella den-
ton buca propi stada. Quei para ri-
dicul sck’igl arranschament ha igl
intent da sclarir tgei plazza ch’il ro-
montsch ed il talian hagien en
Svizra.

l as politicras ed ils experts pre-

sents han lu era concediu che
las stentas e mesiras ch’ils cantuns
e la confederaziun han priu ento-
chen oz tonschien buc. En ina so-
cietad da tranformaziun dil temps
analog en in temps digital restien
il romontsch ed il talian sut
squetsch. Ulteriuras mesiras per
mantener questas linguas seigien
dumandadas, era ordeifer lur terri-
tori tradiziunal, aschia il tenor.

on pli fa ei surstar ch'il plaid

dil cusseglier federal, Ignazio
Cassis, il referat dalla directura digl
Uffeci federal da cultura, Labelle
Chassot, ed autras presentaziuns
ord il ravugl da persunalitads che
sefatschentan professiunalmein
culla politica dallas linguas mino-
ritaras en Svizra ein vegni transla-
tai simultanmein per talian, fran-
zos e tudestg, ferton ch’il ro-
montsch ei buca vegnius risguar-
daus.

P er buca piarder I'attenziun ein
ils acturs romontschs Manfred
Gross, menader dalla partiziun
plurilinguitad alla Scol’aulta da
pedagogia dil Grischun, e Corina
Casanova, presidenta dalla Funda-
ziun Medias Rumantschas, stai
sfurzai da presentar lur «projects
da buna pratica» per tudestg, sche-
gie ch’els han perfin projectau lur
folias en tudestg.

I ) assai ella trapla romontscha
ein era Ladina Heimgartner,
directura da Radiotelevisiun Svizra

Rumantscha, e Clau Dermont, co-
president dalla Pro Svizra Ru-
mantscha. A moda natirala han els
vuliu rispunder per romontsch al-
las damondas dil moderatur Rico
Valir ch'ei professer extraordinari
per litteratura e cultura ruman-
tscha all'Universitad da Turitg. A
moda suverana ha Valir menau en
tuttas quatter linguas naziunalas
tras il program ed ha aschia da
temps a temps sco singul pudiu
dar in'udida minimala al ro-
montsch. Dadministraziun federa-
la segiustifichescha sin damonda
ch’ei detti negins survetschs da
translaziun simultana per ro-
montsch ch’adempleschien ils cri-
teris usitai da certificaziun.

| fatg che 'administraziun ha

buca giu la veglia da porscher
ina plattafuorma adequata al ro-
montsch para cuntradictorics, da-
mai che la cohesiun denter las lin-
guas naziunalas ei adina puspei
vegnida menziunada dils expo-
nents ufficials sco scazi dalla cultu-
ra ed identitad svizra ch’ei vala da

promover. Christine Matthey, di-
rectura dil Forum Helveticum, ha
appellau che la defensiun dil ro-
montsch s'audi tier la responsabla-
dad da mintga burgheisa e mintga
burgheis svizzer. Ei seigi il temps
da sensibilisar ils cantuns ordeifer
il territori tradiziunal dils Ro-
montschs e Talians da metter a
disposiziun resursas per la promo-
ziun dallas duas linguas minorita-
ras.

E ra Sacha Zala, directur da Do-
cuments Diplomatics Sviz-
zers, ha menziunau ch’ei fetschi
basegns da metter a disposiziun
substanzialmein dapli daners pu-
blics che stattan a disposiziun a li-
unga vesta. Zala ha medemamein
numnau il principi territorial che
defineschi cunfins linguistics sco
«zonas da Gore-Tex» ch’ein serra-
das hermeticamein. Tenor il histo-
richer s'auda il principi territorial
da 1848 reformaus perquei ch’el
detti l'impressiun da muntognas
che discuorien ina lingua.

L adina Heimgartner perencun-
ter vesa il spazi romontsch sco
in laboratori d’experiments nua
che novs models e projects pon ne-
scher, dils quals I'entira Svizra po
profitar. La Romontschia stoppi
far diever da quella fermezia, esser
curaschusa, experimentar e parter
ses resultats cull’entira societad e
buca sulet dumandar per daners.

lau Dermont ha constatau

che la confederaziun deleghe-
schi ses pensums da controlla ensi,
numnadamein al Cussegl dall’Eu-
ropa, ferton ch’ella delegheschi la
lavur da promoziun engiu e surla-
schi quella als cantuns.

| cusseglier federal Cassis ha serau

il colloqui culs plaids: «C’¢ quin-
di ancora moltissimo da fare...».
Mesiras concretas tgei ch'ei seigi te-
nor siu meini aunc da pigliar a
mauns pil romontsch e talian ha el
denton presentau neginas.

* Flurin Bundi, oriunds da Sagogn, studegia
historia, romontsch ed antropologia sociala a
Berna e Turitg. El ei suprastant dalla Pro Svizra
Rumantscha (PSR).



